
Friedrich der Vogt von Bulach verkauft an Kloster Reuthin eine Gült zu
Schwandorf.

Ohne Ortsangabe, 1300. November 9.

Ihc Friderihc der vogt von Bůlahc und Willebirk min wirten tůn kunt allen
die disen brief sehent alder hoe rent lesen, daz wir den vrowan von Rui thi
haben gegeben ze koffen viunf schilling und zwai pfunt Haller uffen die nuiwen
wiza ze Swaindorf vůr reht aigen und verzihen uns dar umb alr ansprahc an
gaischilihcem geriht und an weltlichem und ist diz geschehen mit unser erben
willen und wizzend also daz siu daz selb gelt niezzen suln vui r reht aigen und
in allem dem reht als wir ez gehebt haben. Und ist dez gezůg: Hainrihc und
Burchart cappelan ze Rui thi, Albreht der Schůler von Bůla und Ůlrihc der
Snizzer. Und daz disiu red stet blib, dar umb haben wir disen brief gevestenat
mit der stet insigel von Bůla.

Diz geschac, do von gottez gebůrt warn drůzehen hundert jar, an der nehstun
mitwochun vor sant Martins tag.

—

Textabdruck folgt dem Original.

Abhangend beschädigtes rundes Siegel, c. 62 mm., gekrönter rechtsblickender Reichs-
adler; von der Umschrift: + • S • CIV . . . . LACH.

